
Perfformiad yr holl ymgeiswyr ar draws y cwestiynau

Teitl y cwestiwn N Sgôr gymedrig GS Marc uchaf Ff H Cynnig %

1 (a) 889 2.1 1.4 4 53.3 98.8
1 (b) 896 2.4 1.3 4 59.8 99.6
1 (c) 893 3.3 1.5 6 55.4 99.2
1 (d) 891 4.8 2.4 8 59.7 99
1 (e) 886 6.7 2.5 10 66.6 98.4
1 (f) 865 4.2 2.4 8 52.9 96.1
2 (a) 890 2.9 1.6 6 47.9 98.9
2 (b) 871 1.4 0.8 2 68.8 96.8
2 (c) 881 4.9 2.7 10 49.3 97.9
2 (d) 887 5.4 2.3 10 53.7 98.6
2 (e) 876 5.9 2.6 12 49.2 97.3

Sticky Note
Rhif y cwestiwn fel arfer

Sticky Note
Nifer yr ymgeiswyr sy’n ceisio ateb y cwestiwn


Sticky Note
Cyfrifir y sgôr gymedrig trwy adio sgorau'r ymgeiswyr unigol a'u rhannu â chyfanswm nifer yr ymgeiswyr. Os bydd yr ymgeiswyr i gyd yn cyflawni'n dda ar eitem arbennig, bydd y sgôr gymedrig yn agos at yr uchafswm marciau. I'r gwrthwyneb, os bydd ymgeiswyr yn gyffredinol yn cyflawni'n wael ar yr eitem bydd gwahaniaeth mawr rhwng y sgôr gymedrig a'r uchafswm marciau. Bydd cymharu'r marciau cymedrig yn syml yn dwyn sylw at yr eitemau hynny sy'n cyfrannu'n arwyddocaol at berfformiad cyffredinol yr ymgeiswyr. Fodd bynnag, gan nad oes i bob eitem yr un uchafswm marciau, arwydd rhannol yn unig o berfformiad ymgeiswyr a geir trwy gymharu'r cymedrau. Nid yw cael cymedrau cyfartal o anghenraid yn golygu perfformiad cyfartal. Os oes gan gwestiynau uchafswm marciau gwahanol, dylid defnyddio'r ffactor hygyrchedd i gymharu perfformiad.

Sticky Note
Mae'r gwyriad safonol yn mesur gwasgariad y data o gwmpas y sgôr gymedrig. Po fwyaf yw'r gwyriad safonol, mwyaf gwasgaredig (neu lai cyson) yw perfformiadau'r ymgeiswyr am yr eitem honno. Mae cynnydd yn y gwyriad safonol yn tueddu i fod yn arwydd o amrywiaeth gynyddol o blith ymgeiswyr, neu o bapur sy'n gwahaniaethu fwy, gan fod y marciau'n fwy gwasgaredig o gwmpas y canol. Mewn gwrthgyferbyniad, byddai gostyngiad yn y gwyriad safonol yn awgrymu bod mwy o unffurfiaeth ymhlith yr ymgeiswyr, neu bod llai o wahaniaethu ar y papur, gan fod marciau'r ymgeiswyr wedi'u clystyru fwy o gwmpas y canol.

Sticky Note
Uchafswm y marciau ar gyfer cwestiwn arbennig.

Sticky Note
Mae ffactor hygyrchedd eitem yn mynegi'r marc cymedrig fel canran o'r uchafswm marciau (Uchaf. Marciau) ac yn fesur o hygyrchedd yr eitem. Os yw'r marc cymedrig a enillir gan yr ymgeiswyr yn agos at yr uchafswm marciau, bydd y ffactor hygyrchedd yn agos at 100 y cant a'r eitem yn cael ei hystyried yn hygyrch iawn. Fodd bynnag, os yw'r marc cymedrig yn isel o'i gymharu ag uchafswm y sgôr, bydd y ffactor hygyrchedd yn fychan a'r eitem yn cael ei hystyried yn llai hygyrch i'r ymgeiswyr.

Sticky Note
Mae'r tabl, i bob eitem, yn dangos nifer (N) a chanran yr ymgeiswyr wnaeth roi cynnig ar y cwestiwn. Wrth gymharu eitemau ar y mesur hwn mae'n bwysig ystyried trefn ymddangos yr eitemau ar y papur. Os oes cyfanswm amser cyfyngedig i'r papur, mae'n bosibl na fydd gan rai ymgeiswyr ddigon o amser i gwblhau'r papur. Gall hyn olygu, yn ôl y mesur hwn, fod gan yr eitemau hynny sydd ar ddiwedd y papur ffigur datchwyddedig. Os nad ystyrir bod yr amser a ddyrannwyd am y papur yn ffactor arwyddocaol, gall canran isel olygu bod problemau hygyrchedd. Pan fydd ymgeiswyr yn cael dewis cwestiwn mae'r ystadegau'n dangos blaenoriaethau'r ymgeiswyr, ond dylanwad y polisi addysgu yn y ganolfan hefyd.

ⓗ WJEC CBAC Cyf.


Cefndir


Rhwng 2002 a 2008 roedd Brasil wedi tyfu’n gyflym, gan ehangu ar 4% y flwyddyn. Treuliant 
mewnol a ffyniant yr allforion o haearn, olew a siwgr oedd prif ysgogiadau (main drivers) twf. 
Cafodd miliynau o bobl eu codi allan o dlodi a chafodd anghydraddoldeb incwm ei leihau’n 
sylweddol.

Ond erbyn 2015 roedd problemau economaidd yn dechrau dod i’r amlwg ym Mrasil wrth i 
dwf blynyddol arafu, a dechreuodd llawer o sylwebwyr (commentators) ragfynegi enciliad 
(recession) yn 2016.


Y rhagolygon ar gyfer 2016: 


Treuliant


Mae’r rhagolygon ar gyfer treuliant preifat, oedd yn cyfrif am tua 50% o dwf CMC (GDP) 
dros y 10 mlynedd diwethaf, yn anffafriol. Gyda chwyddiant blynyddol yn uwch na 7%, mae 
gallu prynu siopwyr yn cael ei erydu. Mae chwyddiant wedi cael ei achosi gan brisiau egni 
yn mynd i fyny 30% ac arian cyfred Brasil (y real) yn colli 10% o’i werth mewn perthynas â’r 
ddoler gan arwain at brisiau mewnforion yn codi.


Buddsoddiant


Mae Banc y Byd yn ceisio mesur pa mor ‘gyfeillgar i fusnes’ yw gwlad ac, yn ei adroddiad 2015 
diweddar, Brasil oedd yn rhif 116 ar y rhestr o 189 o wledydd yn yr arolwg. Mae llawer iawn 
o reoliadau a deddfau trethi cymhleth yn golygu bod cwmnïau’n gwastraffu cannoedd o oriau 
yn llenwi ffurflenni a delio â phrosesau biwrocrataidd. Hefyd, mae deddfwriaeth cyflogaeth 
gadarn yn ei gwneud yn anodd i benaethiaid ddiswyddo gweithwyr anghynhyrchiol. Mae’n 
ymddangos ei bod yn well gan gwmnïau sy’n chwilio am leoliad yn Ne America fuddsoddi yn 
Chile sy’n fwy cyfeillgar i fusnes.


Hefyd bu diffyg gwariant ar isadeiledd ar hyd y degawdau. Mae Brasil mor isel â’r 107fed 
yn y byd am ansawdd isadeiledd; mae ansawdd gwael ei ffyrdd, rheilffyrdd a thelathrebu 
(telecoms) i gyd yn ataliadau (deterrents) i entrepreneuriaid.


Allforion


Yn y gorffennol, mae allforion fel arfer wedi gwneud cyfraniad mawr i lwyddiant economaidd 
Brasil. Yn 2015, cyfanswm gwerth allforion Brasil oedd $230.6bn oedd yn ffurfio 13.1% o 
gyfanswm CMC y wlad. China ac UDA yw partneriaid masnachu mwyaf Brasil, yn prynu 
dwy ran o dair (two-thirds) o holl allforion Brasil. Fodd bynnag, er bod y real wedi dibrisio, 
mae twf araf yn China ac UDA wedi golygu bod allforion yn tanberfformio.

2. YDY SWIGEN (BUBBLE) BRASIL WEDI BYRSTIO? 

ⓗ WJEC CBAC Cyf.


Gwariant y Llywodraeth a pholisi cyllidol


Dyled sector cyhoeddus Brasil yw’r un uchaf ymhlith yr economïau sy’n datblygu (emerging) 
(ar 66% o CMC), a gwariodd Brasil 311.4 biliwn o realau (6% o CMC) ar daliadau dyled yn 
unig yn 2014. Mae’n ymddangos bod opsiynau polisi cyllidol Brasil yn gyfyngedig.


Mae gweinidog cyllid Brasil, Joaquim Levy, wedi ceisio mantoli’r gyllideb gymaint â phosibl. 
Er enghraifft, mae wedi cynyddu trethi ar betrol ac mae hefyd yn gostwng pensiwn hael y 
wladwriaeth, ond wrth wneud hyn mae mewn perygl o ddadwneud yr holl waith da sydd wedi 
cael ei wneud o ran mynd i’r afael â thlodi.


Polisi ariannol


Mae gan Lywodraethwr Banc Canolog Brasil, Alexandre Tombini, ei ddewisiadau ei hun i’w 
gwneud hefyd. Yn gyntaf, gallai ddewis cadw cyfraddau llog yn uchel er gwaetha’r economi 
gwan. Byddai hyn yn cefnogi’r real ac yn helpu i leihau chwyddiant ond byddai cartrefi a 
chwmnïau yn cael eu niweidio o ganlyniad. Fel dewis arall gallai Mr Tombini dorri cyfraddau 
llog – er gwaethaf chwyddiant cynyddol – er mwyn annog twf.

 (a) Gan ddefnyddio diagram GC/CC, esboniwch pam mae chwyddiant mor uchel ym Mrasil.
 [6]


 (b) Gan ddefnyddio’r data yn linellau 29 i 31, cyfrifwch:


 (i) CMC Brasil yn 2015 [1]


 (ii) gwerth allforion Brasil gafodd eu prynu gan China ac UDA. [1]


 (c) I ba raddau gall defnyddio polisïau ochr-gyflenwad gynyddu lefel buddsoddiant ym 
Mrasil?  [10]


 (ch) Trafodwch a yw’r polisïau o gynyddu trethi ar betrol a gostwng pensiynau’r wladwriaeth 
yn debygol o fod yn fuddiol i economi Brasil. [10]


 (d) Trafodwch a ddylai Alexandre Tombini “gadw cyfraddau llog yn uchel”. (llinell 43) [12] 


DIWEDD Y PAPUR

Cw.1 
(ch) 


Gan ddefnyddio diagram colled lles a chyfeirio at y data, esboniwch sut mae 
treuliant bagiau plastig yn gallu arwain at fethiant y farchnad.  [8] 


Band 
AA1 AA1 AA2 AA3 


 1 marc 2 farc 2 farc 3 marc 


 


Ydy'r ymgeisydd yn 
deall cysyniad 


methiant y 
farchnad? 


Ydy'r diagram 
wedi'i luniadu'n 


gywir?  


Ydy'r ateb wedi'i 
roi yng nghyd-
destun bagiau 


plastig? 


Ydy'r ateb yn 
defnyddio 


damcaniaeth 
economaidd yn dda 
i esbonio pam mae 


allanoldebau 
negatif yn arwain at 


fethiant y 
farchnad? 


2 


 2 farc 
 


Diagram cywir 


2 farc 
 
Defnydd da o’r 
data 


3 marc 
 
Dadansoddiad da 
sy'n defnyddio 
damcaniaeth 
economaidd yn dda 
i esbonio pam mae 
allanoldebau 
negatif yn arwain at 
fethiant y farchnad 
  


1 


 1 marc 
 


Dealltwriaeth gywir 


 1 marc 
 


Diagram rhannol 
gywir 


 1 marc 
 
Defnydd 
cyfyngedig o’r 
data 


1-2 farc 
 


Dadansoddiad 
cyfyngedig sy'n 
defnyddio 
damcaniaeth 
economaidd i 
raddau cyfyngedig i 
esbonio pam mae 
allanoldebau 
negatif yn arwain at 
fethiant y farchnad  


0 


0 marc 
 
Dim dealltwriaeth 


0 marc 
 


Dim diagram 
 
Diagram anghywir 
(gweler y nodiadau 
isod) 


0 marc 
 


Dim cymhwyso 
 
 


0 marc 
 
Dim dadansoddiad 
 


 
  







 


5 
© WJEC CBAC Ltd. 


Cynnwys dangosol:  
 
AA1 (Dealltwriaeth) 
 
Camrannu adnoddau mewn marchnad yw methiant y farchnad.  Neu ateb tebyg. 
 
AA1 (Diagram) 
 


 
 
1 marc yn unig am ddiagram allanoldeb negatif wrth gynhyrchu. 
 
Edrychwch am: 
Cam-labelu MPB a MSB 
Triongl colled lles anghywir 
Labelu'r echelinau 
 
AA2 
Caniateir defnyddio'r data mewn bron unrhyw ffordd yma er mwyn rhoi enghraifft o'r syniad o 
allanoldebau negatif 
 
AA3 
Dylid diffinio allanoldebau negatif fel "sgil effaith negatif i drafodyn preifat ar y trydydd parti".  
Mae allanoldebau negatif yn cael eu tynnu o fuddion ffiniol preifat defnyddio treuliant bagiau 
plastig ac, o ganlyniad, mae'r buddion cymdeithasol ffiniol yn is na'r buddion preifat ffiniol.  
Efallai y bydd yr ateb yn gwahaniaethu rhwng MPB ac MSB a bod MSB yn hafal i MPB-EC. 
 
Rhaid i'r ateb gysylltu'n ôl â'r syniad o gamrannu adnoddau neu ddyrannu adnoddau'n 
aneffeithlon h.y. oherwydd yr allanoldebau, mae dyraniad yr adnoddau mewn marchnad 
rydd yn uwch na'r lefel optimwm o safbwynt cymdeithasol a dydy'r gwarged cymunedol 
mwyaf posibl ddim yn digwydd. 
  


Nifer y bagiau plastig 
















Sticky Note

Mae’r diagram yn gywir felly dau farc. Hefyd mae’r ymgeisydd yn daeall diffyg y farchnad. Er hynny dyle fod trafodaeth ar bagiau plastig gyda engreifftiau fel eu bod yn niweidiol i’r amgylchedd.












Sticky Note

Dyw’r diagram ddim yn dangos methiant y farchnad, dim ond symudiad yn y gromlin. Mae’r ymgeisydd yn siarad am gostyngiad yn y galw am fagiau plastig felly dau farc ond wedyn yn methu a rhoi esboniad fel mae hyn yn engraifft o fethiant y farced. Rhaid defnyddio’r data yn y fath hyn o gwestiwn.












Sticky Note

Mae’r ymgeisydd yma wedi esbonio methiant y farchnad yn glir a defnyddio’r engraifft o fagiau plastig o’r data. Colled dau farc oherwydd fod y diagram yn anghywir. Angen defnyddio diagram ‘micro’ fan hyn gan fod y cwestiwn yn edrych ar engraifft o un cynnyrch h.y. bagiau plastig.

ⓗ WJEC CBAC Cyf.


Ers 5 Hydref 2015, mae’r gyfraith nawr yn gofyn bod siopau yn 
 Lloegr yn codi tâl o 5c am fagiau plastig. Roedd hyn yn ymgais gan 


y Llywodraeth i leihau’r defnydd o fagiau plastig a’r sbwriel a’r difrod 
amgylcheddol maen nhw’n gallu eu hachosi.


Mae prosesau gweithgynhyrchu diwydiannol sydd wedi’u 
 hawtomeiddio yn helaeth y dyddiau hyn yn golygu bod elastigedd  
pris cyflenwad bagiau plastig bron yn berffaith elastig a bod cost cynhyrchu un uned 
yn ddibwys (negligible). O ganlyniad, roedd archfarchnadoedd yn arfer bod yn fodlon eu rhoi 
nhw am ddim gyda siopa’r cwsmeriaid, a chanlyniad hyn oedd gorddefnydd.


Roedd Cymru eisoes wedi cyflwyno’r tâl am fagiau plastig bedair blynedd yn gynharach yn  
2011. Yn ôl data gan Lywodraeth Cymru:


 • Roedd y defnydd o fagiau plastig rhwng 2011 a 2014 wedi gostwng 71%.
 • Mae wedi’i amcangyfrif bod yr arian sydd wedi’i godi o’r tâl rhwng £17 miliwn a
  £22 miliwn, ac mae’n mynd i gael ei ddefnyddio ar gyfer achosion da.


Cafodd Iwerddon ganlyniadau tebyg yn 2002 
pan arweiniodd tâl o €0.15 (11c) am fagiau at 
ostyngiad o 90% mewn treuliant. Ysgrifennodd 
un newyddiadurwr: “mae’n enghraifft wych o  
bobl yn ymateb i gymhellion (incentives), hyd 
yn oed os yw’r cymhellion yn fach iawn. Dim 
ond cymharol ychydig mae prisiau wedi codi  
– o ddim i 5c – ac eto i gyd mae’r gostyngiad  
yn y galw wedi bod yn anhygoel.”


Y brif broblem yw maint y sbwriel gall bagiau 
plastig ei achosi. Mae wedi’i adrodd bod y teulu 
Americanaidd cyfartalog yn mynd adref â bron 
1 500 o fagiau siopa plastig y flwyddyn gydag 
ychydig iawn o wahaniaeth amlwg rhwng y 
degraddau (deciles) incwm. Eto i gyd gall y 
bagiau plastig hyn gymryd 1 000 o flynyddoedd 
i ddiraddio (degrade). Mae Adran yr Amgylchedd, Bwyd a Materion Gwledig (Defra) yn 
disgrifio’r bagiau fel “symbol eiconig o wastraff”. Maen nhw hefyd yn achosi niwed ecolegol. Yn 
ôl astudiaeth y mae’r Llywodraeth yn ei defnyddio, “pan fydd adar y môr, mamolion y môr neu 
bysgod yn amlyncu (ingest) gronynnau plastig, bydd blocio’r coludd (gut) yn debygol o niweidio 
neu hyd yn oed ladd”.


Mae grwpiau defnyddwyr hefyd wedi cwyno bydd y tâl digyfnewid o 5c yn effeithio waethaf 
ar y rhai mwyaf tlawd fel canran o’u hincwm wythnosol. Mae eraill wedi beirniadu’r honiadau 
(claims) amgylcheddol ac wedi dadlau nad yw bagiau plastig yn elfen fawr iawn o gyfanswm 
sbwriel. Mae wedi’i amcangyfrif bod bagiau plastig yn cyfrif am lai nag 1% o’r holl eitemau 
sbwriel.


O ran eu heffaith amgylcheddol gyffredinol, efallai mai bagiau plastig yw’r opsiwn gorau ar gyfer 
yr amgylchedd mewn gwirionedd. Mae astudiaethau wedi dangos bod bagiau papur, sydd ddim 
yn rhan o’r tâl am fagiau yn Lloegr, yn creu mwy o wastraff tirlenwi (landfill) na bagiau plastig. 
Yn yr un modd, byddai angen i fagiau cotwm y gellir eu hailddefnyddio – sydd yn aml yn cael eu 
galw’n ‘Fagiau am Oes’ – gael eu defnyddio 131 o weithiau o’u cymharu â bag plastig cyffredin 
cyn eu bod nhw’n well o ran cyfyngu ar gynhesu byd-eang. Mae astudiaethau fel hyn wedi dod 
i’r casgliad mai defnyddio trwyddedau llygredd masnachadwy (tradeable pollution permits) yw’r 
un polisi mwyaf effeithiol sydd ar gael i lywodraethau sy’n ceisio lleihau difrod amgylcheddol.

Atebwch bob cwestiwn.


1. BAGIAU PLASTIG: CODI TÂL NEU BEIDIO Â CHODI TÂL?


Defnydd o fagiau plastig yng Nghymru

 (a) Gan ddefnyddio enghreifftiau mathemategol, esboniwch pam “bydd y tâl digyfnewid o 
5c yn effeithio waethaf ar y rhai mwyaf tlawd fel canran o’u hincwm wythnosol.” (llinellau  
36-37) [4]


 (b) Gan gyfeirio at linellau 5-8, lluniadwch gromlin cyflenwad ar gyfer cynhyrchu bagiau 
plastig ac esboniwch y gromlin rydych chi wedi ei lluniadu.  [4]


 (c) Ystyriwch a yw elastigedd pris y galw am fagiau plastig yn debygol o fod yn elastig neu’n 
anelastig. [6]


 (ch) Gan ddefnyddio diagram colled lles a chyfeirio at y data, esboniwch sut mae treuliant 
bagiau plastig yn gallu arwain at fethiant y farchnad. [8]


 (d) Gan ddefnyddio’r data, trafodwch i ba raddau dylai’r tâl o 5c am fagiau plastig gael ei 
ystyried yn enghraifft o fethiant y llywodraeth. [10]


 (dd) I ba raddau mae trwyddedau llygredd masnachadwy yn effeithiol o ran lleihau’r difrod 
amgylcheddol mewn gwlad? [8]

Cw.1(d) ( Gan ddefnyddio’r data, trafodwch i ba raddau dylai’r tâl o 5c am fagiau plastig 
gael ei ystyried yn enghraifft o fethiant y llywodraeth.  [10] 


Band 
AA1 AA2 AA3 AA4 


2 farc 2 farc 2 farc 4 marc 


 


Ydy'r ateb yn 
dangos 


dealltwriaeth 
dda o gysyniad 


methiant y 
llywodraeth? 


Ydy'r ymgeisydd 
wedi defnyddio 


tystiolaeth ansoddol 
a/neu feintiol i 
gyfiawnhau'r 


pwyntiau mae'n eu 
gwneud? 


Ydy'r ateb yn 
esbonio'n llawn 


pam dylid 
ystyried bod y 5c 


yn fethiant y 
llywodraeth? 


Ydy'r ateb yn 
gwerthuso'r pwyntiau 
sydd wedi'u gwneud 


eisoes ac yn eu 
gwerthuso nhw â 


damcaniaeth 
economaidd? 


2 


2 farc 
 


Dealltwriaeth 
dda 


2 farc 
 


Cyfeirio'n glir at y 
data 
 


Mae'r pwyntiau 
wedi'u gwneud yn 
gryf o fewn 
fframwaith cyd-
destun bagiau 
plastig 


2 farc 
 


Dadansoddiad da 
sy'n esbonio pam 
dylid ystyried bod 
y gost 5c yn 
fethiant y 
llywodraeth 


3-4 marc 
 
Gwerthusiad da sydd 
wedi'i ddatblygu'n 
llawn ac yn rhoi 
esboniad economaidd 
cryf pam NA ddylid ei 
ystyried yn fethiant y 
llywodraeth 


1 


1 marc 
 


Dealltwriaeth 
gyfyngedig 


1 marc 
 


Defnydd cyfyngedig 
o’r data 
 


Dim ond unwaith 
mae'n defnyddio'r 
data yn benodol i 
lunio dadl 


1 marc 
 


Dadansoddi 
cyfyngedig 


1-2 marc 
 


Gwerthuso cyfyngedig  


0 


0 marc 
 
Dim 
dealltwriaeth 
wedi'i dangos 


0 marc 
 


Dim cymhwyso 


0 marc 
 
Dim 
dadansoddiad 


0 marc 
 
Dim gwerthuso 


 
Cynnwys dangosol 
 
AA1 (Dealltwriaeth) 
 
Methiant y llywodraeth yw'r syniad y gall Llywodraethau ymyrryd mewn marchnad er mwyn 
datrys methiant y farchnad ond eu bod yn y pen draw'n gwneud methiant y farchnad yn 
waeth/yn methu â gwella'r sefyllfa/ yn creu methiant marchnad yn rhywle arall. 
 
AA2 (Cymhwysiad) 
 
Caniateir defnyddio'r data mewn bron unrhyw ffordd yma er mwyn rhoi enghraifft o'r syniad o 
fethiant y llywodraeth. 

AA3 (Dadansoddiad) 
 
Mae'r Llywodraeth wedi ymyrryd i geisio lleihau nifer y bagiau plastig ond, o ran eu heffaith 
amgylcheddol gyffredinol, mae'n bosibl mai bagiau plastig yw'r opsiwn gorau i'r amgylchedd 
mewn gwirionedd.  Mae gan fagiau papur a bagiau cotwm eu hanfanteision eu hunain hefyd 
(enghreifftiau wedi'u rhoi yn y testun) ac mewn gwirionedd mae risg o fwy o allanoldebau 
negatif wrth hybu'r defnyddiau hyn nag a fyddai'n digwydd wrth ddefnyddio bagiau plastig. 
 
Rhan fach iawn o'r broblem sbwriel yw bagiau plastig mewn gwirionedd.  Gellid gweld y tâl 
5c am fag plastig fel sbloet Cysylltiadau Cyhoeddus yn yr ystyr y bydd yn ennill llawer o 
gyhoeddusrwydd ond na fydd, mewn gwirionedd, yn gwneud bron dim gwahaniaeth o gwbl i 
faint o sbwriel sydd o gwmpas y wlad ac yn y moroedd. 
 
Treth atchwel -  
 
AA4 (Gwerthuso) 
 
Wedi dweud hynny, mae treth ar fagiau plastig yn golygu defnyddio llai ohonynt ac, fel mae 
diagram allanoldebau negatif yn ei ddangos, mae angen i ni leihau'r defnydd o fagiau plastig 
yn ôl i lawr i'r lefel optimwm gymdeithasol.  Wrth edrych ar yr ystadegau, mae'n ymddangos 
bod defnyddio bagiau plastig wedi gweithio'n dda iawn wir (llawer o ostyngiadau yn y % sy'n 
cael eu defnyddio) ac felly mae wedi gweithio o ran datrys methiant y farchnad, ac nid yw'n 
fethiant gan y llywodraeth. 
 
Mae'r arian sy'n cael ei godi drwy werthu bagiau plastig yn mynd at achosion da – yn ddi-os 
yn ceisio datrys rhai o'r problemau sy'n gallu deillio o ddefnyddio bagiau plastig.  Gellid tybio 
bod y Llywodraeth yn casglu'r refeniw treth. 
 
Mae'n debyg ei bod yn rhy gynnar i ddweud.  Cafodd y tâl ei gyflwyno'n ddiweddar ac mae 
angen amser arnom ni i ddeall yn iawn ydy hyn wedi cael effaith arwyddocaol ar yr 
amgylchedd ai peidio. 
 
  
















Sticky Note

Mae’n glir fod yr ymgeisydd yn daeall methiant y llywodraeth. Mae’r esboniad yn glir ac engreifftiau yn cael eu defnyddio o’r data. Mae hyn yn rhoi chwech o’r marciau. Y broblem yw fod ddim trafodaeth h.y. pan nad yw hwn yn engraifft o fethiant llywodraeth. Mae hyn yn colli’r ymgeisydd pedwar marc h.y. 40% ar y cwestiwn hyn.

Sticky Note

Dechreuad da wrth ddiffinio methiant llywodraeth. Wedyn yn defnyddio engreifftiau i ddangos y ddwy ochr i’r ddadl. Mae hyn yn golygu fod trafodaeth sydd yn galluogi’r ymgeisydd i gael y marciau am AO4. Hefyd mae’r ateb yn hawdd i ddarllen gan fod y pwyntiau yn glir a defnydd addas o’r data.

Sticky Note

Yr ateb yn dechrau gyda diffiniad o fethiant llywodraeth a felly dau farc. Wedyn mae’r ymgeisydd yn rhoi engreifftiau o’r methiant a felly yn cael y marciau am AO2 a AO3. Ar y diwedd mae trafodaeth am AO4. Efallau dyle fod fwy o bwyntiau yn yr adran hyn ac dim ond digon i gael y marciau.

Ers 5 Hydref 2015, mae’r gyfraith nawr yn gofyn bod siopau yn 
 Lloegr yn codi tâl o 5c am fagiau plastig. Roedd hyn yn ymgais gan 


y Llywodraeth i leihau’r defnydd o fagiau plastig a’r sbwriel a’r difrod 
amgylcheddol maen nhw’n gallu eu hachosi.


Mae prosesau gweithgynhyrchu diwydiannol sydd wedi’u 
 hawtomeiddio yn helaeth y dyddiau hyn yn golygu bod elastigedd  
pris cyflenwad bagiau plastig bron yn berffaith elastig a bod cost cynhyrchu un uned 
yn ddibwys (negligible). O ganlyniad, roedd archfarchnadoedd yn arfer bod yn fodlon eu rhoi 
nhw am ddim gyda siopa’r cwsmeriaid, a chanlyniad hyn oedd gorddefnydd.


Roedd Cymru eisoes wedi cyflwyno’r tâl am fagiau plastig bedair blynedd yn gynharach yn  
2011. Yn ôl data gan Lywodraeth Cymru:


 • Roedd y defnydd o fagiau plastig rhwng 2011 a 2014 wedi gostwng 71%.
 • Mae wedi’i amcangyfrif bod yr arian sydd wedi’i godi o’r tâl rhwng £17 miliwn a
  £22 miliwn, ac mae’n mynd i gael ei ddefnyddio ar gyfer achosion da.


Cafodd Iwerddon ganlyniadau tebyg yn 2002 
pan arweiniodd tâl o €0.15 (11c) am fagiau at 
ostyngiad o 90% mewn treuliant. Ysgrifennodd 
un newyddiadurwr: “mae’n enghraifft wych o  
bobl yn ymateb i gymhellion (incentives), hyd 
yn oed os yw’r cymhellion yn fach iawn. Dim 
ond cymharol ychydig mae prisiau wedi codi  
– o ddim i 5c – ac eto i gyd mae’r gostyngiad  
yn y galw wedi bod yn anhygoel.”


Y brif broblem yw maint y sbwriel gall bagiau 
plastig ei achosi. Mae wedi’i adrodd bod y teulu 
Americanaidd cyfartalog yn mynd adref â bron 
1 500 o fagiau siopa plastig y flwyddyn gydag 
ychydig iawn o wahaniaeth amlwg rhwng y 
degraddau (deciles) incwm. Eto i gyd gall y 
bagiau plastig hyn gymryd 1 000 o flynyddoedd 
i ddiraddio (degrade). Mae Adran yr Amgylchedd, Bwyd a Materion Gwledig (Defra) yn 
disgrifio’r bagiau fel “symbol eiconig o wastraff”. Maen nhw hefyd yn achosi niwed ecolegol. Yn 
ôl astudiaeth y mae’r Llywodraeth yn ei defnyddio, “pan fydd adar y môr, mamolion y môr neu 
bysgod yn amlyncu (ingest) gronynnau plastig, bydd blocio’r coludd (gut) yn debygol o niweidio 
neu hyd yn oed ladd”.


Mae grwpiau defnyddwyr hefyd wedi cwyno bydd y tâl digyfnewid o 5c yn effeithio waethaf 
ar y rhai mwyaf tlawd fel canran o’u hincwm wythnosol. Mae eraill wedi beirniadu’r honiadau 
(claims) amgylcheddol ac wedi dadlau nad yw bagiau plastig yn elfen fawr iawn o gyfanswm 
sbwriel. Mae wedi’i amcangyfrif bod bagiau plastig yn cyfrif am lai nag 1% o’r holl eitemau 
sbwriel.


O ran eu heffaith amgylcheddol gyffredinol, efallai mai bagiau plastig yw’r opsiwn gorau ar gyfer 
yr amgylchedd mewn gwirionedd. Mae astudiaethau wedi dangos bod bagiau papur, sydd ddim 
yn rhan o’r tâl am fagiau yn Lloegr, yn creu mwy o wastraff tirlenwi (landfill) na bagiau plastig. 
Yn yr un modd, byddai angen i fagiau cotwm y gellir eu hailddefnyddio – sydd yn aml yn cael eu 
galw’n ‘Fagiau am Oes’ – gael eu defnyddio 131 o weithiau o’u cymharu â bag plastig cyffredin 
cyn eu bod nhw’n well o ran cyfyngu ar gynhesu byd-eang. Mae astudiaethau fel hyn wedi dod 
i’r casgliad mai defnyddio trwyddedau llygredd masnachadwy (tradeable pollution permits) yw’r 
un polisi mwyaf effeithiol sydd ar gael i lywodraethau sy’n ceisio lleihau difrod amgylcheddol.

1. BAGIAU PLASTIG: CODI TÂL NEU BEIDIO Â CHODI TÂL?


Defnydd o fagiau plastig yng Nghymru

ⓗ WJEC CBAC Cyf.


 (a) Gan ddefnyddio enghreifftiau mathemategol, esboniwch pam “bydd y tâl digyfnewid o 
5c yn effeithio waethaf ar y rhai mwyaf tlawd fel canran o’u hincwm wythnosol.” (llinellau  
36-37) [4]


 (b) Gan gyfeirio at linellau 5-8, lluniadwch gromlin cyflenwad ar gyfer cynhyrchu bagiau 
plastig ac esboniwch y gromlin rydych chi wedi ei lluniadu.  [4]


 (c) Ystyriwch a yw elastigedd pris y galw am fagiau plastig yn debygol o fod yn elastig neu’n 
anelastig. [6]


 (ch) Gan ddefnyddio diagram colled lles a chyfeirio at y data, esboniwch sut mae treuliant 
bagiau plastig yn gallu arwain at fethiant y farchnad. [8]


 (d) Gan ddefnyddio’r data, trafodwch i ba raddau dylai’r tâl o 5c am fagiau plastig gael ei 
ystyried yn enghraifft o fethiant y llywodraeth. [10]


 (dd) I ba raddau mae trwyddedau llygredd masnachadwy yn effeithiol o ran lleihau’r difrod 
amgylcheddol mewn gwlad? [8]

Cw.2 (d) Trafodwch a ddylai Mr Alexandre Tombini “gadw cyfraddau llog yn uchel”.  (llinell 43) [12] 


Band 
AA1 AA2 AA3 AA4 


2 farc 2 farc 2 farc 6 marc 


 


Ydy'r ateb yn 
dangos 


dealltwriaeth dda 
o gyfraddau llog 


Ydy'r ymgeisydd 
wedi cymhwyso'r 


data'n dda? 


Ydy'r ateb yn esbonio'n 
llawn pam dylai'r 


Llywodraethwr gynyddu 
cyfraddau llog/cadw 


cyfraddau llog yn uchel? 


Ydy'r ateb yn 
gwerthuso'r pwyntiau 
sydd wedi'u gwneud 


eisoes ac yn 
cyfiawnhau'r 


gwerthusiadau hyn â 
damcaniaeth 
economaidd? 


3 


   5-6 marc 
 
Gwerthusiad rhagorol  
 
Ffurfio barn yn 
effeithiol i ateb y 
cwestiwn cyffredinol. 


2 


2 farc 
 


Dealltwriaeth dda 
o gyfraddau llog 


2 farc 
 


Cyfeirio clir at y 
data. 
 


Mae'r pwyntiau'n 
cael eu gwneud yn 
glir o fewn cyd-
destun fframwaith 
data Brasil uchod a 
defnyddir 
amrywiaeth o 
dystiolaeth i ategu'r 
ateb. 


2 farc 
 


Dadansoddiad da sy'n 
rhoi esboniad 
economaidd cryf ynglŷn 
â pham dylai'r 
Llywodraethwr ddewis 
cadw cyfraddau'n uchel 


3-4 marc 
 
Gwerthusiad da  


1 


 1 marc 
 


Dealltwriaeth 
gyfyngedig 


 1 marc 
 


Defnydd cyfyngedig 
o’r data 


 1 marc 
 


Dadansoddi cyfyngedig  


1-2 marc 
 


Gwerthuso cyfyngedig  


0 


0 marc 
 
Dim dealltwriaeth  


0 marc 
 


Dim data wedi'u 
defnyddio.  


0 marc 
 
Ni chynigir dadansoddi. 


0 marc 
 
Dim gwerthusiad 
wedi'i gynnig.  

Cynnwys dangosol:  
 
AA3 (Dadansoddiad) 
 
Bydd cynyddu'r Gyfradd Sylfaenol yn cryfhau'r Real oherwydd bydd mwy o dramorwyr eisiau 
cynilo eu harian yn arian cyfred Brasil.  Effaith hyn yw gwneud gwerth mewnforion o Frasil 
yn rhatach – bydd hyn yn cael effaith ddatchwyddol ar yr economi. 
 
(Gwerthuso:  ar y llaw arall, wrth gwrs, bydd allforion yn ddrutach ac mae Brasil eisoes yn 
cael trafferth yn ei sector allforion.  All y Banc Canolog ddim fforddio cymryd y risg hwn.) 
 
Ddylai Brasil DDIM lleihau'r Gyfradd Sylfaenol.  Yr unig beth y bydd hynny'n ei gyflawni fydd 
cynyddu pwysau o ochr y galw ar yr economi.  Mae Brasil eisoes yn dioddef chwyddiant 7% 
a'r peth olaf sydd ei angen yno yw mwy o bwysau chwyddiant  
 
(Gwerthuso:  Wedi dweud hynny, ffactorau costwthiol sy'n achosi'r rhan fwyaf o'r pwysau 
chwyddiant hwnnw.  Felly, gellid dadlau bod capasiti yn yr economi sy'n gallu bodloni 
cynnydd yn y galw heb ddim pwysau chwyddiant ychwanegol). 
 
AA4 (Gwerthuso) 
 
Mae Brasil yn wynebu dirwasgiad.  Mae gostwng y gyfradd sylfaenol yn cynyddu'r 
cymhelliad i wario oherwydd bod llai o wobr am gynilo.  Gan ein bod ni'n gwybod bod C yn 
50% o CMC, dylen ni ddisgwyl gweld newid sylweddol mewn GC a thwf economaidd mawr. 
 
Bydd lleihau'r Gyfradd Sylfaenol hefyd yn lleihau cost benthyciadau.  Rydyn ni'n gwybod bod 
Brasil yn ei chael hi'n anodd denu buddsoddiant – felly dylai cyfraddau llog is, yn 
ddamcaniaethol, fod yn gymhelliant i fuddsoddwyr i ddechrau busnes newydd ac adeiladu 
ffatrïoedd newydd er gwaethaf y problemau rheoleiddio. 
 
Bydd lleihau'r gyfradd sylfaenol yn ysgafnhau baich y ddyled ar aelwydydd sydd, ar hyn o 
bryd, yn boddi mewn pryderon am ddyledion.  Rydyn ni'n gwybod bod 21% o incwm y 
Brasiliad cyfartalog yn mynd i ad-dalu dyled – felly byddai lleihau hynny yn sicr yn arwain at 
gynnydd mewn C a chynnydd mewn GC. 
 
Arall: 
 
Un opsiwn arall fyddai gwneud dim.  O wybod bod problemau o'i gwmpas ym mhob man, 
gallai Mr Tombini benderfynu ei bod yn well gadael y mater am y tro ac arsylwi ar yr economi 
am ychydig hirach cyn penderfynu beth i'w wneud. 
 
AA2 
Caniateir defnyddio'r data mewn bron unrhyw ffordd yma cyn belled â bod y pwyntiau yn 
AA3 ac AA4 yn cael eu gwneud yn glir o fewn cyd-destun fframwaith data Brasil uchod ac y 
defnyddir amrywiaeth o dystiolaeth i ategu'r ateb. 

Sticky Note

Mae’r ymgeisydd yn daeall beth yw cyfraddau llog ond fyddau yn well i ddechrau gyda diffiniad. O hynny ymlaen mae’r pwyntiau i gyd yn gywir ond angen eu datblygu i gael y marciau llawn. Mae’r arholwr yn edrych am ddatblygiad i ddangos daealltwriaeth llond. Dim ond angen dau bwynt da am AO4.

Sticky Note

Er nad oes diffiniad clir o gyfraddau llog mae’r ymgeisydd yn daeall y pwnc. Mae pwyntiau cywir yn cael eu codi am effeithiau cyfraddau llog uchel ar y ddwy ochr felly marciau llond am hyn. Yn AO2 rhaid defnyddio’r data yn benodol gan fod yr ateb rhywfaint yn gyffredinol; all fod am unrhyw wlad.












 

Sticky Note

Galle’r ymgeisydd fod wedi dechrau gyda diffiniad o gyfraddau llog ond mae’n daeall y cysyniad. Mae rhywfaint o ddefnydd o’r data i gytuno a’r polisi. Angen fwy o drafodaeth o’r pwyntiau a godwyd ar y diwedd am AO4. Gyda’r daealldwriaeth alle’r ymgeisydd fod wedi cael llawer fwy o farciau wrth ddatblygu’r pwyntiau.











